
  
 

 

  

Konprann Maladi 
Valv ki nan Kè a

Maladi valv nan kè a
se yon tèm jeneral 
pou tout kondisyon 
ki parèt lè youn nan 
kat valv nan kè a 
sispann fonksyone 
kòrèkteman. 

Valv nan kè yo ede san an sikile nan kat chanm kè a, epi soti pou 
ale nan tout kò a. 

Domaj nan valv la ka fè yon valv ki nan kè a pa fonksyone 
efektivman. Si yon valv pa fèmen kòrèkteman, san ka retounen 
dèye, sa ka diminye kantite san ki gen anpil oksijèn ki ka sikile 
nan tout kò a. Si yon valv pa louvri nèt, misk kè a oblije travay plis 
pou pouse san an, sa ka lakòz doulè nan lestomak, fatig oswa lòt 
sentòm. Maladi valv nan kè ki pa trete ka mennen konplikasyon, 
tankou ensifizans kadyak.

Ki diferan valv ki nan kè a ?
Kè a gen kat chanm, ki separe pa kat valv.
Valv kè yo gen yon wòl enpòtan nan pouse san an avanse nan kè a. 

 

 
 

 
Valv pilmonè
Separe vantrikil dwat kè a (chanm anba dwat la) 
ak atè poumon an, ki se yon veso sangen ki konekte 
ak poumon yo. Lè valv pilmonè a louvri, san ki pa gen 
anpil oksijèn nan kite vantrikil dwat la (chanm anba 
dwat la) epi li pase pa atè pilmonè a jiska poumon 
yo. San an pran oksijèn, epi li ale nan chanm anlè 
gòch kè a.

Valv aòtik
Separe vantrikil gòch kè a (chanm anba 
gòch la) ak aòt la, ki se pi gwo veso 
sangen nan kò a. Lè valv aòtik la louvri, 
san ki gen anpil oksijèn nan soti nan 
kè a epi antre nan aòt la pou li sikile 
nan tout kò a.

 
 

 

 
 

 

Valv trikispid
sitiye ant chanm anlè ak chanm 
anba dwat kè a. Lè valv trikispid 
la louvri, li pèmèt san ki gen 
anpil oksijèn ki nan oreyèt 
dwat la (chanm anlè dwat la) 
pase nan vantrikil dwat 
la (chanm anba dwat la).

Valv mitral
sitiye ant chanm anlè 
ak chanm anba gòch 
kè a. Lè valv mitral la 
louvri, san ki gen anpil 
oksijèn nan oryèt gòch 
la (chanm anlè gòch la) 
pase nan vantrikil gòch 
la (chanm anba gòch la).

Kijan maladi 
valv nan kè a 
dyagnostike?

Pwofesyonèl swen sante yo 
ka dekouvri siy maladi valv 
nan kè a pandan yon egzamen 
fizik. Lè yo tande kè a ak yon 
estetoskòp, yo ka tande yon 
son kè ki pa nòmal (souf), 
tankou yon bri souf oswa klik.

Lè pwofesyonèl swen sante yo sispèk 
maladi valv kè a, yo ofri tès pou 
dyagnostike kondisyon an, tankou:

•	 Ekokadyogram
•	 Egazamen imajeri, tankou 

radyografi oswa tomodansitometri
•	 Yon tès fizik
•	 Elektwokadyogram 



Kisa ki lakòz maladi valv nan  

 

 

 

 

	
	
	
	
	

 

	
	
	
	

 

 

 
 

 

 

 

kè a ak kilès ki plis nan risk ?
Maladi valv nan kè a vin pi souvan ak laj moun yo. Depo kalsyòm 
nan san an ka kole sou yon valv ki nan kè a, sa ka fè li vin pi epè 
ak rèd, yon fason li pa ka louvri ni fèmen kòrèkteman.

Plizyè ane itilizasyon valv yo ka anpeche yon valv nan kè a fèmen 
kòrèkteman, sa ki ka lakòz fuit.

Maladi valv nan kè a ka rive tou pi bonè nan lavi. Gen kèk tibebe 
ki fèt ak valv nan kè a ki fonksyone mal. Maladi ra tankou lafyev 
rimatismal oswa endokadit enfektye ka andomaje valv nan kè a, 
sa ki lakoz maladi.

Lòt kondisyon ki ka ogmante risk la, tankou :

•	 Istwa trètman 
pa radyasyon

•	 Atak Kè

•	 Ensifizans kadyak 
•	 Aritmi

Ki sentòm maladi valv nan kè a ?
Moun ki gen maladi valv nan kè ka gen youn oswa plis sentòm, tankou :

3 Doulè pwatrin

3 Palpitasyon kadyak

3 Souf kout

3 Fatig

3 Feblès

3 Difikilte suiv ritm aktivite chak jou yo

3 Vètij

3 Endipoze

3 Gonfleman nan cheviy, pye oswa vant

Maladi valv nan kè pa toujou pwovoke sentòm, men li ka toujou ogmante risk pou 
pwoblèm sante. Li enpòtan pou yon pwofesyonèl swen sante koute kè ou regilyèman 
pou verifye si gen maladi valv nan kè ki an silans.

Ki opsyon 
trètman 
ki genyen?

Kèk maladi valv nan kè ki lejè epi ki ka pa bezwen trètman. 
Men yo dwe toujou pran li anchaj. 

Trètman ki pi komen pou maladi valv nan kè a se reparasyon valv 
ak ranplasman valv.

Gen kèk medikaman ki ka soulaje sentòm maladi valv nan kè a, 
men pwofesyonèl swen sante pa preskri medikaman kòm yon 
ranplasman pou reparasyon oswa ranplasman valv.

Reparasyon oswa ranplasman valv kè a ka diminye sentòm yo, 
elimine konplikasyon yo epi amelyore kalite lavi a.

Sa vin posib gras ak finansman Centers for Disease Control and Prevention (CDC).

Pou plis enfòmasyon, vizite 
heart.org/heartvalves
(sit entènèt an anglè)

http://heart.org/heartvalves

